
        第 一 双 皮 鞋   潘艷姿1997                   

六O年代彼站仔，物資普遍真缺乏，囝仔人若卜有一雙仔皮鞋通穿，嗚！許（he）是一項真颺氣的代誌。                        

    會記即是我讀國小二年的時，阮兜對面滯一戶做裁縫的，頭家娘是一个五十出頭歲的歐巴桑，伊有一个查某孫仔和我同年的，即个查某孫是因查某囝去加人抱來育的新婦仔，雖然是新婦仔，毋過因一家口仔攏真加疼惜，不但穿插比一般囝仔較好，不時猶復（koh）有新鞋通穿，予我看到真欣羨，心內囝仔想：哇！做人的新婦仔也有hiah好孔，後世人我嘛卜來做人的新婦仔。偌想偌想……忽然間聽著對面歐巴桑加阿嬤講：阮查某孫最近腳模(po.5)大真緊，幾偌双皮鞋攏“正皮”。攏猶新鑿鑿，毋過，煞未穿即啊！恁彼个和阮同年的查某孫，看會穿即無？若愛，過來提去穿。

聽著“正皮”兩字，我的心內齊振動，詮好等阿嬤問，果然無錯，過無偌久，阿嬤道行來阮囝仔人的房間，加我問講：對面歐巴桑因查某孫，講有幾偌双皮鞋，已經傷細啊，也新新，問看妳愛無？我心內實在是有想卜穿正皮的鞋，不過，若是拾人的，又復無啥愛；心內道猶咧考慮咧！阿嬤道隨講：去啦！去啦！免咧”枵鬼假細膩”啦！阿嬤講話迭迭真傷人……是講伊道安爾講啊！我道歸氣順伊的意，過去看覓(mai7)！量其約加看一下，揀兩双返來，道緊去加阿舅借一罐璇石牌的鞋油，提一塊破布，搵一下油，道開始下性命推，下性命紡，共(ka7)鞋仔推到金熠熠，紡到會照人影，像新的仝款。                                                      

   彼暝，睏到未得通天光，天一下光，道緊起來洗手面、穿衫，一碗糜吃無幾嘴，道冊包仔揹咧，卜拼去學校，準備卜好好仔展寶一下，聽著第一節下課的鈴仔聲，我道挑遲緊行出去走廊趈(cham3)腳步，趈到真大聲，想卜引起人的注意，總算有一个內行的行過來唉，伊是外省的同窗兼好朋友，伊大聲喝講：哇！好棒哦！妳今天穿新皮鞋啊？我涼勢涼勢加伊應一句：這也沒什麼啊，我家裡還有好幾双呢！看伊欣羨到嘴仔開開開，我的心內，彼工暢一工貼貼貼！

六O年代彼站仔，物資普遍真缺乏，「囝」仔人若卜有一
双仔皮鞋通穿，嗚！he是一項真颺氣(揚氣)的代誌也。                        

  會記即是我讀國小二年e時，阮兜對面滯一戶做裁縫e，
頭家娘是一个五十出頭歲e歐巴桑，伊有一个查某孫仔咸 (和)
我同年e，即个查某孫是in查某囝去加人抱來育e新婦仔，雖
然是新婦仔，毋過一家口仔攏真加疼惜，不但穿插比一般囝仔
較好，不時猶閣(擱)有新鞋通穿，予(與)我看到真欣羨，心內囝仔
想：哇！做人e新婦仔也有hiah好孔，後世人我嘛卜來做人
e新婦仔。若想若想，忽然(洶洶)間聽著對面歐巴桑加阿嬤(媽)講：
阮查某孫仔最近腳袍(po.5)大真緊，幾偌双皮鞋攏“正皮”。
攏猶新鑿鑿(漆漆)，毋過煞未穿即(得)啊！恁彼个和(咸)阮同年e

查某孫，看會穿即(得)無？若愛，過來提去穿。聽著“正皮”
兩字，我e心內齊振動，詮好等阿嬤(媽)問，果然無錯，過無
偌久，阿嬤(媽)道行來阮仔人e房間加我問講：對面歐巴桑
查某孫，講有幾偌双皮鞋，已經傷(甚)細啊，也新新，問看妳
愛無？我心內實在是有想卜穿正皮e鞋，不過，若是拾人e

又閣(擱)無啥愛；心內道也得(teh)考慮咧！阿嬤(媽)道隨(遂)講：
去啦！去啦！免的(得)枵鬼假細膩啦！(阿嬤(媽)定定(迭迭)講話真
傷人)是講伊道安呢(爾)講啊！我道歸氣(去)順伊e意，過去看覓(mai7)！量其約加看一下，揀兩双返來，道緊去加阿舅借一
罐鑽(璇)石牌e鞋油，提一塊破布，搵一下油，道開始下性命
推，下性命紡(鑢)，合(ka7)鞋仔推到金熠熠，紡(鑢)到會照人影，
像新e仝款。                                          

彼暝，睏到未得通天光，天一下光，道緊起來洗手面、穿
衫，一碗糜吃無幾嘴，到冊包仔揹(phaiN7)咧卜拼去學校，準
備卜好好仔展寶一下，聽著第一節下課e鈴仔聲，我到挑(刁)遲
緊行出去走廊趈(cham3)腳步，趈(cham3)到真大聲，想卜引起
人e注意，總算有一个內行e行過來唉(ah) (也a3)，伊是外省e同
窗兼好朋友，伊大聲喝講：好棒哦！妳今天穿新皮鞋啊？我涼
勢涼勢加伊應一句：這也沒什麼啊，我家裡還有好幾双呢！看
伊欣羨到嘴仔開開開，我e心內，彼工暢一工貼貼貼。

                     原裝進口『正皮』的皮鞋？  

            歡迎加入 海台會 參與台語研究
             04-22213905；0937-795163 
